
Á VESTURLANDI
Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is  

             Nóvember
Fundir vegna sauðfjársæðinga 2010

Fundir vegna  sauðfjársæðinga 2010 verða haldnir sem hér segir:

Fimmtudaginn    
18. nóv.
Í  Ásgarði á Hvanneyri í salnum Borg á 2. hæð 





kl. 20:30                      

Föstudaginn

19. nóv.
Í Grunnskóla Reykhólahrepps kl. 10:00

Föstudaginn

19. nóv.
Dalabúð, Búðardal kl. 15:00

Föstudaginn
19. nóv.
Breiðabliki, Snæfellsnesi kl. 20:30

Miðvikudaginn
24. nóv.
Holt í Önundarfirði kl. 20:00
Fundurinn á Hvanneyri verður tekinn upp. Fundurinn verður ekki í beinni útsendingu heldur verður hann settur inn á heimasíðu BV til áhorfs.
Dagskrá: Skipulag sæðingastarfsins, verðskrá stöðvarinnar, hrútakosturinn og kynbótastarfið í sauðfjárrækt.

Hrútaskrá verður dreift á kynningarfundum og/eða send til félagsmanna sauðfjárræktarfélaga og til þeirra sem þess óska. Einnig má nálgast skrána á heimasíðu Búnaðarsamtaka Vesturlands www.buvest.is og Bændasamtaka Íslands www.bondi.is. 
Bændafundir haustið 2010
Bændafundir BÍ haustið 2010 verða haldnir 22.- 30. nóvember. Fundarefni er samkvæmt venju, umræður um helstu hagsmunamál bænda og starfsumhverfi búrekstrarins. Í nýjum búnaðarlagasamningi eru talsverðar breytingar sem snerta bændur og nauðsynleg er að fara yfir að mati forsvarsmanna BÍ. Fundirnir verða haldnir á Hótel Ísafirði 23. nóvember, Birkimel á Barðaströnd 24. nóvember og Lindartungu á Snæfellsnesi 25. nóvember. Tímasetningar fundanna verða nánar auglýstar síðar á heimasíðu BV, www.buvest.is. Einnig verður haldinn fundur í Kjós en ekki hefur verið ákveðið hvaða dag hann verður. 

Hrútar á Sauðfjársæðingastöð Vesturlands 2010 – 2011
	Hyrndir hrútar:

03-989  Kaldi frá Kaldbak (frjósemishrútur)

04-829  Kóngur frá Sauðá

05-965  Kveikur frá Hesti

06-831  Stáli frá Teigi

06-834  Fálki frá Borgarfelli

06-841  Hukki frá Kjarlaksvöllum (nýr)

07-808  Fannar frá Ytri-Skógum

07-835  Sokki frá Brúnastöðum

07-837  Hriflon frá Hriflu

07-843  Frosti frá Bjarnastöðum  (nýr)

08-838  Borði frá Hesti

08-848  Laufi frá Bergsstöðum    (nýr)

09-849  Máni frá Hesti                 (nýr)
09-851  Kostur frá Ytri-Skógum (nýr)
	Kollóttir hrútar:

04-813  Ás frá Ásgarði

04-814  Bogi frá Heydalsá (RB)

05-818  Undri frá Heydalsá (GS)

06-852  Bokki frá Dunki               (nýr)

07-823  Blossi frá Heydalsá (RB)

07-826  Skrauti frá Hjarðarfelli

07-854  Sómi frá Heydalsá (RB)  (nýr)
Forystuhrútur:

07-828 Póstur frá Tunguseli


Sauðfjársæðingar 2010
Pantanir á sæði og óskir um notkun einstakra hrúta verða að berast skrifstofu BV í síðasta lagi fyrir kl. 14:00 síðasta virka dag fyrir sæðingu í síma 437-1215, gsm  895-1372, með faxi 437-2015, eða á netfangið bv@bondi.is. Árni B. Bragason mun hafa umsjón með móttöku pantana. Nauðsynlegt er að nefna a.m.k. tvo hrúta til vara. Ef nýting verður léleg á pöntuðu sæði þarf að tilkynna það (sími/tölvupóstur) til skrifstofu BV fyrir kl. 9.00 að morgni sæðingadags svo sæðið geti nýst öðrum. (Aðeins í tölvupósti um helgar). 

Útsendingar á sæði frá stöðinni verða í alls 19 daga og  munu byrja 1. desember og standa til 21. desember, þó ekki sunnudagana 5. og 12. desember. Eins og fram kemur í meðfylgjandi skipulagi er boðið upp á sæðingar með fersku sæði í a.m.k. fimm daga allsstaðar á þjónustusvæði BV auk frjálsra daga (merktir f) en þeir eru opnir fyrir alla. Æskilegt er að frjálsir dagar verði vel nýttir til að jafna álag sem vill verða frá um 8. til 18. desember.  Miklar líkur eru á að á frjálsum dögum geti bændur fengið sæði úr "óska" hrútunum. Á ákveðnum svæðum á Vestfjörðum verður sætt að einhverju leyti með djúpfrystu sæði. 
Reiknað er með að bændur sæði sjálfir eða í samvinnu við aðra enda hafi viðkomandi sótt námskeið um sauðfjársæðingar. Jafnframt er hægt að leita til forsvarsmanna fjárræktarfélaganna um ábendingar um mögulega sæðingamenn.

Dreifing sæðis verður með sama hætti og á síðasta ári og verða ferðir frjótækna kúasæðinganna notaðar eftir því sem hægt verður hverju sinni. 

· Sunnan Hvalfjarðar verða auk ferða frjótækna nýttar ferðir til Reykjavíkur samhliða flugsendingum.

· Þeir sem vilja fá sæðisbrúsann að Hvanneyri eða láta skilja hann eftir á N1 skulu geta þess samhliða sæðispöntun.

· Á Snæfellsnesi sunnanverðu verða sæðisbrúsar skildir eftir á einhverjum bæ sem er að sæða viðkomandi dag og aðrir bændur sækja þangað. 

· Á Snæfellsnesi norðanverðu  verður Hraunháls dreifingarmiðstöð nema um annað sé samið.

· Sæðisbrúsar sem fara í Dalina og í A-Barð verða skildir eftir í merktum kössum annarsvegar í Samkaupum í Búðardal og hinsvegar á Skriðulandi í Saurbæ. Tómum brúsum skal skila á sömu staði. Opnunartími framangreindra verslanna er:

· Samkaup í Búðardal: Virka daga kl. 9.00 – 21.00.  Laugardaga og sunnudaga    kl. 10.00 – 21.00.

· Skriðuland í Saurbæ: Virka daga kl. 9.00 – 20.00. Laugardaga og sunnudaga          kl. 9.00 – 20.00.

· Dreifing sæðis í V-Barðastrandarsýslu og Ísafjarðarsýslur er með flugi, Baldri eða öðrum tryggum hætti eftir því sem veður leyfir.

Skráning upplýsinga um sæddar ær skulu skráðar beint í fjarvis.is hjá þeim sem hafa netaðgang, helst samdægurs. Muna þarf að skrá allar sæðingar, hvort sem ærnar halda eða ekki.  Árangur úr sæðingunum gefur mikilvægar upplýsingar um t.d. frjósemi, sæðisgæði, árangur eftir sæðingamönnum og stöðvum o.s.frv. 
Skráningarferli er eftirfarandi:
a. Skráið ykkur inn á www.fjarvis.is.

b. Veljið <Skrá sæðingu> í valröndinni vinstra megin.

c. Skráið kennitölu sæðingamanns, sæð.dags., hvort ærin/ærnar var/voru samstillt/ar eða ósamstillt/ar, tegund sæðis, hrút og svo þær ær sem voru sæddar þennan dag með áður völdum hrút. Þetta er svo endurtekið fyrir hvern sæðingadag, sæðingamann og hrút þar til allar sæðingar hafa verið skráðar.

Mikilvægt er að viðkomandi bóndi/sæðingamaður sem skráir sæðingarnar sendi tölvupóst til BV og staðfesti fjölda skráninga þegar þeim er öllum lokið. 

Þeir sem nota áfram sæðingadagbækur geta pantað þær hjá BV samhliða fyrstu sæðispöntun og sent blöð úr þeim til uppgjörs og skráningar hjá BV að afloknum sæðingum. Jafnframt er hægt að skrá  sæðingarnar í töflu sem er aðgengileg á heimasíðu BV, www.buvest.is Taflan sendist síðan í tölvupósti sem viðhengi á bv@bondi.is Skráðar upplýsingar um fjölda sæddra áa eru notaðar við innheimtu sæðingagjalda. Ef framangreindar skráningar og skýrslur um sæðingar hafa ekki skilað sér í síðasta lagi fyrir áramót reiknast 10 % álag á sæðingagjöldin.

Að lokum eru bændur hvattir til að nýta sæðið vel. 

Gjaldskrá fyrir sæði: Aldrei er rukkað fyrir minna en 70% af pöntuðu sæði. Verð á hverjum skammti er eftirfarandi án vsk:

· Til bænda …………………………………………........
   535 kr./sk.

· Til annarra en bænda (ekki búnaðargjaldsgreiðendur

eða félagsmenn BV) ………………………………......
 1.265 kr./sk.

· Til bænda og annarra sem annast sjálfir  innheimtu 

og dreifingu, lágmark 100 skammtar ………................ 
   455 kr./sk.

Skil á fjárbókum eða fjárvísi

Minnum á skýrsluhaldsskil sem fyrst ef þið ætlið að fá uppgjör á haustgögnum fyrir fengitíð. Athugið að gefa verður öllum ásetningslömbum (bæði hrútum og gimbrum) gripanúmer (fullorðinsnúmer) svo hægt sé að gera upp skýrsluhaldið. Allar sölur og kaup á lifandi fé þarf að skrá og þeir sem eru með gamla Fjárvís eru beðnir að senda upplýsingar til BV á eyðublöðum sem hægt er að nálgast á bondi.is, einnig er hægt að ljósrita kaup/sölu blaðið aftast í fjárbókinni.
Dagskipulag sauðfjársæðinga 2010

 á viðkomandi svæði á vegum BV.

f = frjálsir dagar,

 valkostur fyrir alla sem sæða á eigin vegum og sækja sjálfir á stöð eða eftir samkomulagi.

Um sæðingar aðra daga en hér eru tilgreindir má semja um sérstaklega.

Í V-Barðastrandarsýslu, V- og N- Ísafjarðarsýslum verður að einhverju leyti sætt með frystu sæði.

* Gjögurflug (Árneshreppur) er mánudaga og fimmtudaga (kl. 13.00 frá Reykjavík).

Desember

Desember


Afkvæmarannsóknir

Eftir lambaskoðanir haustsins er ljóst að hægt er að gera upp afkvæmarannsóknir á  80-90 búum á starfssvæði BV. Forsendur afkvæmarannsóknar eru að bornir séu saman að lágmarki 5 hrútar sem hver og einn á a.m.k. 7 dæmd lömb af sama kyni.  Jafnframt þurfa þessir hrútar að eiga að lágmarki 10 sláturlömb hver, það mega vera bæði gimbrar og hrútar. 

Hægt er að gera upp afkvæmarannsókn fyrir notendur www.fjarvis.is þó að haustbók hafi ekki verið skilað til uppgjörs.  Dómar lamba þurfa að vera skráðir og sláturupplýsingar dilka þarf að vera búið að lesa inn/skrá.  Þeir sem enn nota gamla Fjárvís eða skila Fjárbók þurfa að skila inn haustbókinni til uppgjörs hjá BÍ svo hægt sé að gera upp afkvæmarannsókn.  

Bændur sem sjá fram á að hægt sé að gera upp afkvæmarannsókn fyrir þeirra bú eru hvattir til að ganga frá nauðsynlegum gögnum næstu vikurnar svo skoða megi niðurstöður afkvæmarannsóknar fyrir næstu fengitíð.

Frjósemi, sæðingar og meðganga - ókeypis námskeið
Félögum sauðfjárbænda á Snæfellsnesi, í Borgarfirði og Dölum er boðið upp á námskeiðaröð 
2010-2011 í tengslum við fjölþjóðlegt verkefni um nám og þjálfun fyrir sauðfjárbændur. Að þessu námskeiði stendur LbhÍ í samstarfi við Búnaðarsamtök Vesturlands. Námskeiðið er tvískipt. Fyrst koma allir saman að Hvanneyri 16. nóvember en í síðari hlutanum skiptist hópurinn upp og sameinast á sínu svæði. Þeir fundir verða haldnir dagana 22. - 24. nóvember 2010.
Skráningar þurfa að berast ekki síðar en mánudaginn 15. nóvember. Nauðsynlegar upplýsingar um hvern og einn: nafn, kt, heimilisfang, sími og netfang. Endilega hvetjið alla heimilismenn á hverju búi, sem áhuga hafa, til að taka þátt. Kostnaður fyrir þátttakendur er enginn (nema að koma sér á fundarstaði).
Dagskrá:
Sameiginlegur fundur á Hvanneyri þriðjudagskvöldið 16. nóvember nk. kl. 20.00 - 22.00.
Efni: Áhrif umhverfis- og erfða á frjósemi sauðfjár
· Árni B.Bragason fjallar um áhrif umhverfisþátta á frjósemi. 
· Eyjólfur Kristinn Örnólfsson fjallar um kynbætur og áhrif erfða á frjósemi. 
· Umræður. 

Þátttakendur fá ljósritað leshefti ásamt spurningum úr efninu og netslóðum þar sem svör er að finna. 
Seinni fundurinn verður haldinn á hverju svæði fyrir sig.
Efni: Helstu áhrifaþættir á árangur sauðfjársæðinga.
Árni B.Bragason og Eyjólfur Kristinn Örnólfsson 
· Mánudagskvöldið 22. nóvember kl. 20 - 22 í Leifsbúð, Dölum
· Þriðjudagskvöldið 23. nóvember kl 20 - 22 á Hvanneyri, Borgarfirði
· Miðvikudagskvöldið 24. nóvember kl. 20.30 - 22.30 á Breiðabliki, Snæfellsnesi
Umræður og skoðanaskipti. 
Námskeiðsslit og mat.

Nánari upplýsingar gefur Ragnhildur Sigurðardóttir í síma 848-2339 eða í gegnum netfangið ragnhildur@lbhi.is.

Til landeigenda vegna hnitsetningarverkefnis BV

Þeir landeigendur sem hafa fengið í hendur frágengin skjöl með hnitsettum landamerkjum jarða sinna er bent á að ganga frá undirskriftum og þinglýsingu skjalanna hið fyrsta. Þinglýsing skjalanna er mikilvægur þáttur í að treysta gildi þeirra til framtíðar litið.  

Þá eru  þátttakendur í hnitsetningarverkefni BV sem ekki hafa ennþá gengið frá hnitsetningu á merkjum jarða sinna hvattir til að gera það hið fyrsta.

Þeir sem hafa í hyggju að láta hnitsetja jarðir sínar í nánustu framtíð er bent á að sem stendur er hægt að kaupa aðgang að loftmyndum á starfssvæði BV  á hagstæðu verði en sá samningur gildir einungis fram í byrjun febrúar 2011 og því eru áhugasamir landeigendur hvattir til að hafa samband sem allra fyrst. 

Hvers vegna að hnitsetja landamerki:

· Vitneskja um legu landamerkja er víða að tapast

· Eyðir óvissu og ágreiningi um landamerki á milli jarða

Allar nánari upplýsingar veitir Óðinn Sigþórsson hjá BV í síma 431-5029 eða 437-1215. 

Skil á forðagæsluskýrslum haustið 2010
Nú ættu allir þeir sem halda búfé að hafa fengið senda í pósti forðagæsluskýrslu ásamt bréfi frá matvælastofnun. 
Þá er rétt að hvetja búfjáreigendur til að nýta sér nýja forðagæslukerfið bustofn.is en þar geta búfjáreigendur farið inn og skráð forðagæsluskýrsluna sína rafrænt. Leiðbeiningar fyrir bustofn.is fylgdu með forðagæsluskýrslunni en einnig er hægt að nálgast þær á www.bustofn.is. 

· Skilafrestur til að skila forðagæsluskýrslu á pappír er 20. nóvember n.k
· Skilafrestur á rafrænum skýrslum í gegnum bustofn.is er 10. desember n.k. 

Búfjáreigendur eru hvattir til að skila forðagæsluskýrslunum sem fyrst.

Nánari upplýsingar og/eða aðstoð við skil á rafrænum forðagæsluskýrslum er hægt að fá á skrifstofu BV í síma 437-1215 eða með tölvupósti á bv@bondi.is.

Námskeið í sauðfjársæðingum


 Sauðfjársæðinganámskeið verður haldið að Hesti í Borgarfirði þriðjudaginn 30. nóv. nk. og hefst kl. 13.00. Skráning fer fram hjá LbhÍ í síma 433-5000/433-5033 og/eða á � HYPERLINK "mailto:endurmenntun@lbhi.is" ��endurmenntun@lbhi.is�. Einnig er hægt að skrá sig á skrifstofu BV í síma 437-1215. Skráningarfrestur er til 25. nóvember.

